
1.დასაქმება   
უმუშევრობის შემცირებისა და დასაქმების ზრდის მიმართულებით სამინისტროს გააჩნია რიგი სახის მიღწევები. კერძოდ: მოცემული ეტაპისთვის სამინისტროს აქვს სხვადასხვა სფეროში კერძო კომპანიებისგან შემოთავაზებული 2000 მდე აქტიური ვაკანსია. 
ასევე აღსანიშნავია, რომ სამუშაოს მაძიებელთა პროფესიული მომზადება-გადამზადებისა და კვალიფიკაციის ამაღლების სახელმწიფო პროგრამის პირველ ეტაპზე გადამზადებულ იქნა 1400 მდე ჩვენი მოქალაქე, ხოლო მომდევნო თვეში იწყება გადამზადების მეორე ეტაპი, სადაც ასევე გადამზადდება მინიმუმ 1000 მოქალაქე, რომლებსაც გადაეცემათ შესაბამისი სერთიფიკატები. 
უნდა აღინიშნოს, რომ ბოლო 7 თვის მონაცემებით ქვეყნის მაშტაბით დასაქმების სახელმწიფო პროგრამების ფარგლებში დასაქმებულია 900 მოქალაქე, ხოლო მათ შორის 55 შშმ პირია. აქტიური ვაკანსიების საშუალო ყოველთვიური ხელფასი კი შეადგენს 500 ლარს. მომავალი წლიდან სამინისტროს მხრიდან დასაქმების კუთხით რომელიც შეეხება მომზადება გადამზადებას და დასაქმების მაშტაბური ფორუმების მოწყობას, კიდევ უფრო მეტი ნაბიჯი გადაიდგმევა რეგიონალურ და რაიონულ ჭრილში. ამასთანავე საყურადღებოა ისეც რომ სამინისტროს წლიური ბიუჯეტი დასაქმების მიმართულებით 2019 წლისთვის შეადგენს 2,8 მილიონ ლარს.


2.ჯანდაცვა 
2.1 ხანგრძლივი მოვლის სტაციონარი
უაღრესად მნიშვნელოვანია სხვა ჩვენი პარტნიორი ქვეყნების მსგავსად ქვეყანაში არსებობდეს ხანგრძლივი მოვლის სტაციონარული კლინიკა. აღნიშნული კლინიკა თვისობრივად არ იქნება ორიენტირებული მაღალმარჟიან მომგებიან ნიშნულზე. სტაციონარის ძირითადი დატვირთვა და ორიენტაცია იქნება იმ მოქალაქეებზე ზრუნვა რომლებიც საჭიროებენ ხანგრძლივი ვადით უწყვეტი მოვლის სპეციფიკურ რეჟიმს. უნდა აღინიშნოს, რომ სახელმწიფო ამ მიმართულებით წელიწადში 47 მილიონი ლარის ოდენობით ხარჯავს. ასევე მოქალაქეთა თანაგადახდის პირობებში ხშირია შემთხვევები პაციენტთა მოვლა სახლის პირობებში, რა დროსაც მომვლელი ოჯახის წევრი მოვლის მძიმე რეჟიმის გამო პრაქტიკულად ამორთულია ქვეყნის ეკონომიკური აქტივობიდან. სახელმწიფო ხანგრძლივი მოვლის სტაციონარის პირობებში რა საკვირველია გამორიცხული იქნება პაციენტის ოჯახის მხრიდან თანაგადახდის არსებობა და ამ უკანასკნელის პირობებში კი მოხერხდება ყველა პაციენტის ღირსეული მოვლის საშუალება ისე რომ მისი ოჯახისწევრიც არ ამოვარდება ქვეყნის ყოველდღიური ეკონომიკური აქტივობიდან.


2.2 ინკურაბელურ პაციენტთა პალიატიური მზრუნველობა
პროგრამის მიზანია ინკურაბელური პაციენტების ცხოვრების ხარისხის გაუმჯობესება პალიატიურ სამედიცინო მომსახურებაზე ფინანსური ხელმისაწვდომობის გაზრდის გზით და სპეციფიკური მედიკამენტებით უზრუნველყოფა.
[bookmark: _GoBack]ინკურაბელურ პაციენტთა სტაციონარული პალიატიური მზრუნველობასა და სიმპტომური მკურნალობისთვის 2019 წლის ბიუჯეტში გათვალისწინებულია 1,700,000 ლარი. 



3. სოციალური რეაბილიტაცია და ბავშვზე ზრუნვა
ჯანდაცვის სამინისტრო უზრუნველყოფს განვითარების მძიმე და ღრმა (ფიზიკური/ ინტელექტუალური/ფსიქიკური)  შეფერხების მქონე ბავშვთა (7-დან 18 წლამდე ასაკის ბავშვები) რეაბილიტაციას,  მათი ფიზიკური და სოციალური მდგომარეობის გაუმჯობესებას, ოჯახის მხარდაჭერას ბინაზე მოვლის მომსახურების მიწოდებით.
2019 წლის მონაცემებით აღნიშნულ პროგრამაში ჩართულია 44 ბავში, ხოლო პროგრამის ბიუჯეტია 260 000 ლარი. 

